PROJEKTPROPOZIM

ANEKS 3
Fondi për Zhvillimin e Rajoneve 

I. Në kuptim të këtij ligji, fjala rajon njehsohet me njësinë territoriale të qarkut në Republikën e Shqipërisë.

II. Fondi për Zhvillimin e Rajoneve përbëhet nga: 

· Granti konkurrues për infrastrukturën vendore; 
· Granti konkurrues për arsimin bazë dhe parauniversitar; 
· Granti konkurrues për shëndetësinë; 
· Granti konkurrues për objektet kulturore dhe të trashëgimisë kulturore; 
· Granti konkurrues për ujësjellës-kanalizime; 
· Granti konkurrues për ujitjen dhe kullimin; 
· Granti konkurrues për pyllëzimin. 

III. Fondi për Zhvillimin e Rajoneve përdoret për financimin e projekteve, të cilat ndodhen brenda territorit të një ose më shumë njësive të qeverisjes vendore, dhe zbatohen prej tyre. 

IV. Komiteti për Zhvillimin e Rajoneve përbëhet  nga: 

1. Kryeministri 







           Kryetar
2. Zëvendëskryeministri







Anëtar
3. Ministri i Financave







Anëtar
4. Ministri i Zhvillimit Urban dhe Turizmit




Anëtar 

5. Ministri i Transportit dhe Infrastrukturës
 



Anëtar 

6. Ministri i Arsimit dhe Sportit






Anëtar 

7. Ministri i Shëndetësisë



 


Anëtar 

8. Ministri i Bujqësisë, Zhvillimit Rural dhe Administrimit të Ujrave
 
Anëtar 

9. Ministri i Kulturës







Anëtar 

10. Ministri i Mjedisit







Anëtar 

11. Ministri i Brendshëm







Anëtar

12. Ministri i Shtetit për Çështjet Vendore




Anëtar 

13. Kryetari i Shoqatës së Bashkive të Shqipërisë



Anëtar 

14. Kryetari i Shoqatës së Komunave të Shqipërisë



Anëtar 

15. Kryetari i Shoqatës së Qarqeve  të Shqipërisë



Anëtar 

16. Kryetari i Shoqatës për Autonomi Vendore




Anëtar 

V. Komiteti për Zhvillimin e Rajoneve miraton:

a. kriteret për ndarjen e fondeve mes rajoneve, sipas propozimit të sekretariatit të përgjithshëm, 

b. shpërndarjen e fondeve sipas qarqeve përkatëse, për projekte të fushave të pikës II, bazuar në propozimet e sekretariatit të përgjithshëm. 

c. Projektet, bazuar në vlerësimin e kryer sipas procedurave përkatëse të vlerësimit, mbi bazën e politikave dhe programeve të zhvillimit të rajoneve të Shqipërisë. 
VI. Komiteti për Zhvillimin e Rajoneve diskuton dhe jep orientim për shpërndarjen sipas fushave  të pikës II të fondit total të buxhetit të përcaktuara për projekte të Fondit për Zhvillimin e Rajoneve, përpara miratimit në Këshillin e Ministrave të projektbuxhetit për vitin pasardhës. 

VII. Masa e kontributit/bashkëfinancimit nga njësitë e qeverisjes vendore përcaktohet nga Komiteti për Zhvillimin e Rajoneve. 

VIII. Aplikimi për fonde bëhet nga njësitë e qeverisjes vendore, shoqëritë aksionere të ujësjellësave, universitetet dhe bordet e kullimit. Aplikimi për projekte kryhet online në faqen e internetit të Këshillit të Ministrave, Sekretariati i Përgjithshëm i Fondit për Zhvillimin e Rajoneve. Institucionet aplikuese dërgojnë pranë Departamentit të Programimit të Zhvillimit, Financimeve dhe Ndihmës së Huaj, listën e plotë të projekteve të aplikuara të kryera online. 
IX. Pranë Zyrës së Kryeministrit, si pjesë e Departamentit të Programimit të Zhvillimit, Financimeve dhe Ndihmës së Huaj, ngrihet Sekretariati i Përgjithshëm i Komitetit për Zhvillimin e Rajoneve. Sekretariati  i përgjithshëm:

a. propozon dhe përgatit për diskutim në Komitetin për Zhvillimit Rajonal shpërndarjen sipas fushave të pikës II të fondit total të buxhetit të përcaktuar për projekte të Fondit të Zhvillimit të Rajoneve,
b. propozon për miratim në Komitetin për Zhvillimit Rajonal kriteret për ndarjen e fondeve mes rajoneve,
c. analizon  projektet e investimeve, në përputhje me prioritetet strategjike kombëtare dhe të programit politik të Qeverisë, sipas informacioneve të marra nga sekretariatet teknike në ministritë e linjës,

d. përgatit dosjen sintetike në nivel qarku të të gjitha projekteve për shqyrtim dhe miratim nga Komiteti për Zhvillimin e Rajoneve,
e. përpunon informacionin e marrë nga sekretariatet teknike të ministrive të linjës lidhur me situatën financiare, ecurinë e punimeve, si edhe cështje të zbatimit të projekteve, për ti paraqitur për shqyrtim, sipas rastit, Komitetit për Zhvillimin e Rajoneve,

f. përgatit raporte për monitorimin e ecurisë së punimeve dhe financimeve për shqyrtim nga Kryetari i Komitetit për Zhvillimin e Rajoneve dhe/ose Komiteti për Zhvillimin e Rajoneve.
X. Në ministritë përkatëse të linjës, Ministrinë e Zhvillimit Urban dhe Turizmit, si dhe në Fondin Shqiptar të Zhvillimit (për infrastrukturën vendore), ngrihen sekretariatet teknike. Sekretariatet teknike:

a. janë pika kontakti për sekretariatin e përgjithshëm, në lidhje me çdo informacion për Fondin për Zhvillimin e Rajoneve që përcillet nga/apo në ministritë përkatëse, 

b. kryejnë vlerësimin e projekteve të propozuara nga aplikuesit, sipas kritereve të miratuara nga Komiteti për Zhvillimin e Rajoneve, 

c. dërgojnë pranë sekretariatit të përgjithshëm të Komitetit për Zhvillimin e Rajoneve, listën e projektaplikimeve të hedhura në sistemin online (nga aplikuesit sipas pikës VIII), të shoqëruara me vlerësimet përkatëse sipas kritereve,
d. monitorojnë dhe ndjekin ecurinë e punimeve të projekteve dhe disbursimit të fondeve, duke paraqitur, sipas kërkesës, pranë sekretariatit të përgjithshëm të Fondit për Zhvillimin e Rajoneve, raporte lidhur me ecurinë e zbatimit dhe disbursimit të projekteve,

e. raportojnë pranë Ministrisë së Financave, në përputhje me procedurat e përcaktuara në aktet ligjore të buxhetit. 

XI. Sekretariati teknik në Ministrinë e Financave, ndjek procedurën e celjes dhe disbursimit të fondeve për projektet, në përputhje me Vendimet e Komitetit për Zhvillimin e Rajoneve, si edhe raporton pranë sekretariatit të përgjithshëm për ecurinë e çeljes dhe disbursimeve lidhur me thesarin. 

XII. Në procesin e marrjes së vendimit, Komiteti për Zhvillimin e Rajoneve trajton me prioritet projekte strategjike me ndikim në zhvillimin ekonomik të rajoneve, për të cilat mund të jetë siguruar bashkëfinancim nga pushteti vendor dhe/apo donatorë të tjerë, apo që mund të përfundojnë brenda vitit buxhetor. 
XIII. Mekanizmi dhe procedurat e monitorimit, lidhur me projektet e zbatuara, detajohen me akte të tjera nënligjore. 
XIV. Procedurat që ndiqen në zbatim të pikave si më sipër, përcaktohen me akte nënligjore  të Këshillit të Ministrave dhe/apo të Komitetit për Zhvillimin e Rajoneve, si edhe të Ministrit të Financave.  

